15. BIRKRISTALIZAZIOA

Kobre(II) sulfato pentahidratatuaren purifikazioa. Zenbait oinarrizko eragiketa burutzea: bi solidoen banaketa disoluzioaren bidez, grabitatearen bidezko iragazketa berotan, huspeko iragazketa, solidoak ikuzi eta lehortu..

Disolbagarriak diren sustantzia solidoen purifikazioa burutzeko, laborategian gehien erabiltzen den eragiketariko bat da birkristalizazioa. 

Orokorrean produktu solidoen disolbagarritasuna handitzen da tenperaturarekin, beraz lehendabizi purua ez den produktua disolbatuko dugu bero dagoen disolbatzaile batean eta ondoren lortutako disoluzioa hoztuko dugu. Tenperatura jaistean disoluzioaren asetasuna (saturazioa) gainditzen da kristalizazioa gertatuz.

Disolbatzaile egokia aukeratzeko, purifikatu beharreko produktua ez ezik dauden ezpurutasunak ere, kontutan hartu behar ditugu. Produktuaren disolbagarritasuna handitu behar da tenperaturarekin, eta tenperatura jaitsi ahala disoluzioaren asetasuna gainditzen da kristalizazioa gertatuz. Ezpurutasunei dagokienez, edo disolbaezinak izan behar dira, iragaziz bero dagoen disoluziotik bereiz daitezkeenak, edo oso disolbagarriak, bere proportzioa oso txikia denez, disolbatuta geldituko direnak, hozten bada ere 

Jokatzeko modua ondokoa da: ezpurua den produktua disolbatzen da bero edo irakiten dagoen disolbatzailearen gutxieneko bolumenean. Ezpurutasun disolbaezinak baldin badaude berotan iragazten dira. Ondoren iragazia hozten uzten da hauspeaketa gertatu arte. Hauspeaketa errazteko disoluzioa irabiatzen da eta ontziaren paretetan gelditzen den solidoa hondora eramaten da espatulaz. Horrela solutuaren partikulak orienta daitezke modu egokian elkarrekin konbinatzeko eta kristal-sarea osatzeko. Asetasunari dagokion tenperaturan aipatutako orientazioa ez baldin bada gertatzen, disoluzioak hozten jarraitu dezake hauspeaketa gertatu gabe. Egoera honi gainasetasuna deitzen zaio. 

Hala ere kalitate oneko kristalak lortzeko iragazia poliki-poliki eta irabiatu gabe hozten utzi behar da.

Kristalizatutako produktua disoluziotik bereizten da iragaziz, disolbatzaile hotzaren kopuru txiki batez garbitzen da, kristaletan gelditutako disoluzioa ezabatzeko, eta lehortzen da. 

Praktika honetan burutzen da kobre(II) sulfato pentahidratatuaren purifikazioa. Ezpurutasuna, harea, disolbaezina da.

TRESNERIA

2 erloju beira
3 haupeakin ontzi, 250 ml-koak

25 ml-ko probeta
Giltzaurra
Inbutua
Ur-bainua
Büchnerra
Kitasatoa

Eustoina
Pintza

ERREAKTIBOAK

CuSO4.5H2O ezpurua (harea daukana)
PROZEDURA

250 ml-ko hauspeakin-ontzi batean disolbatu purua ez den 10 g kobre(II) sulfato pentahidratatu, 60 eta 80 ºC bitarteko tenperaturan dagoen 15 ml ur distilatu erabiliz. 

Berotan grabitateaz iragazi behar da uretan disolbezinak diren ezpurutasunak ezabatzeko. Horretarako inbutua eta iragazpapera berotu behar dira ur beroa pasaraziz eta berehalako jarraian eta berotan, iragazten da. 
Ezpurutasun disolbaezinak berogailuan lehortu. eta pisatu.
Iragazitako disoluzioa biltzen da hauspeakin-ontzi batean eta berotzen da pixka bat kontzentratzeko. Hozten utzi, giro-tenperaturan egon arte, eta ondoren sartu izotz-bainu batean. Hauspeakina sortu ondoren, iragazten da zurgapenaren bidez. Iragazte-prozesuan hauspeakin-ontzian solidorik gelditzen baldin bada, atera daiteke kitasatoan gelditutako iragazia (ama urak) erabiliz. Kristalizatu behar den gatza uretan disolbagarria da, beraz ontzitik solidoa ateratzeko ur distilatua erabiltzen baldin bada solido hori disolbatuko da. Baina iragazia erabiliz ez da hori gertatuko, likido hori produktutan asetuta dagoelako. 

Jarraian solidoa zurgapenaz lehortzen utzi eta pisatu.

Praktika amaitutakoan lortutako produktuak eman laborategiko irakasleari.

1)
Zer da birkristalizazioa? Gure kasuan zein da ezabatu beharreko ezpurutasuna?
2)
Solido baten birkristalizazioa burutzeko nola aukeratzen da disolbatzaile egokia? 
Gure kasuan zergatik aukeratu dugu ura disolbatzaile gisa?
3)
Grabitatearen bidezko iragazteko sistema deskribatu. Praktika honetan iragazketa hau berotan egiten da, zergatik? 

4)
Iragazi ondoren zer gelditu da iragaz paperean? eta iragazian? 

5)
Nola lor daitezke kalitate hobeagoko kristalak? 

6)
Zurgapenaren bidezko iragazketa burutu ondoren buchnerreko kristalak ur-distilatuaz ikuz daitezke? Zergatik?

7)
CuSO4.5H2O konposatua 110ºC tan deskonposatzen dela jakinik lortutako kristalak 
berogailuan lehor daitezke? Zergatik? 

8)
Lortutako produktuaren pisua eta eragiketaren etekina. Saio honetan etekina 
%100koa izan daiteke? Zergatik?
HELBURUAK

